
АННОТАЦИЯ 

Ушбу мақолада Хужжатлар саклашдаги худудий фаркланишлар умумий назарий асос 
мохиятини ўзгартирмаган бўлиб, бу асос ҳужжатларни таснифлашда уларнинг келиб чиқиши 
бўйича аралаш лозимлиги кабул килинган. Архившуносликнинг назарий масалаларини 
ўрганишнинг янги боскичи ХХ аср 50-60-йилларида амалга оширилган. Ушбу даврда архив 
тарихшунослиги архив назарияси ва амалиёти, архившунослик услубиёти, архив иши тарихи, 
ҳужжатчиликнинг назарий ва амалий масалалари янгича талқинда тадкик килинган ва ўнлаб 
асарлар яратилган.  

Калит сўзлар:  Aрхив ҳужжати ,архив материаллари , архив фонди, Таснифлаш, 
архивистика, хронология, палеография, дипломатика, филология, сфрагистика, нумизматика 
метрология генеалогия,  топонимика, эвристика черков  муассасалари тарихи.   

 
Дилдора Джуракуловна Юсупова, 

Факультет истории НУУз 
Источниковедение и архивоведение 

преподаватель кафедры. 
dildora77gov@g mail.com 

 
ИССЛЕДОВАНИЯ ЗАПАДНО-ЕВРОПЕЙСКИХ УЧЕНЫХ В ОБЛАСТИ 

АРХИВНЫХ НАУК 
АННОТАЦИЯ 

В данной статье региональные различия в сохранности документов не изменили сути 
общих теоретических основ, в которых рассматривается неоднозначная необходимость 
классификации документов по их происхождению. Новый этап изучения теоретических 
вопросов архивного дела реализовался в 50-60-х годах ХХ века. В этот период в новой 
интерпретации были изучены архивная историография, теория и практика архивного дела, 

методология архивного дела, история архивного дела, теоретические и практические вопросы 
документирования и созданы десятки работ. 

 
Dildora J. Yusupova, 

Faculty of History NUUz 
Source and archival studies 

teacher of the department. 
dildora77gov@g mail.com 

 
RESEARCH BY WESTERN EUROPEAN SCIENTISTS IN THE FIELD OF 

ARCHIVE SCIENCES 
ABSTRACT 

In this article, regional differences in the preservation of documents have not changed the 
essence of the general theoretical framework, which is considered to be a mixed necessity in the 
classification of documents according to their origin. A new stage of studying the theoretical issues 
of archival science was realized in the 50s and 60s of the 20th century. During this period, archival 
historiography, archival theory and practice, archival methodology, history of archival work, 
theoretical and practical issues of documentation were studied in a new interpretation and dozens of 
works were created. 

 
1. Долзарблиги: 
Архивлар тарих-кўзгуси бўлиб, Муаллиф томонидан "архив материаллари" 

тушунчасига анча кенг таъриф берилиб, у архив материаллари деганда қўлёзма, машинкада 
терилган, босма хужжатлар ва уларга бириктирилган моддий буюмларни киритган. 
Маъмурият ходими томонидан саклаб колинган ҳужжатларнинг ҳаммаси ҳам архив материали 
бўлавермаслигига Дженкинсон эътибор каратган, бу борада у нашр килинган хисоботлар, 
эсдаликлар эса архив материали хисобланмайди, деб айтган. Олим архив материалига берган 
бундай хар томонлама кенгқамровли таърифдан сўнг, табиийки, "архив фонди" атамасига ҳам 
ўзгача тушунтириш бериб ўтган. мазкур ташкилотларда давлат ва жамият ҳаётида муҳим ўрин 
тутган манбалар сақланади. Ҳозирда архив ҳужжатлари тарихий, сиёсий, ижтимоий-
иқтисодий, маданий-маърифий соҳаларда кенг фойдаланилади. Бугунги кунда айнан ушбу 
архив ҳужжатларини ўрганиш, манбавий аҳамиятини очиб бериш муҳим вазифалардан 
ҳисобланади.  

2. Методлар ва ўрганилганлик даражаси: 
Тадқиқот Европада ва умуман жахонда архивчилар ўртасида халкаро ташкилотлар 

тузилиб, халкаро ҳамкорлик масалалари архивчилар ўртасида кун тартибига қўйилди. Шу 
вактга қадар Ғарбий Европа архившунослигида тўпланган тажриба, шунингдек, ХIХ аср 
архившунослик адабиётида келтирилган маълумотларга таяниб, улар илк бор буржуача ғояга 
таянган умумлаштирилган архившунослик назариясини яратишга урундилар.  

Голландиялик архившунослар С.Мюллер. И.Фейт ва Р.Фруинлар томонидан 1898 
йилда "Архивларни тартибга келтириш ва шарҳлаш бўйича йурикнома" номли асар илмий 
доиралар томонидан илиқ кутиб олинди, Мазкур китоби 1905 йилда немис тилига, 1908, 1910, 
1940 ва 1970 йилларда итальян, француз, инглиз ва япон тилларига таржима қилинган. [1]. 

 1922 йилда у  "Архившунослик бўйича йўрикнома ва замонавий архивлар 
муаммолари" номли китобини чоп килган[2]. Дастлаб у ҳарбий архивларни тартибга келтириш 
муаммосини ёритишни максад килган, бирок кейинчалик режалари ўзгарган ва олим 
архивларнинг аввалги ҳолати ва  келгусида кандай ишлаши лозим, деган масала юзасидан 
тадкикот олиб боришини афзал кўрган. Дженкинсон "архив ҳужжати" атамасини янгича, 
кенгайтирилган таъриф бериб, аввалги тадкикотчилардан фарқли ўларок, архив ҳужжати 
деганда карта, план, схема, ҳам тушуниш лозимлигини таъкидлаган. Ҳатто у инсонларнинг 
шахсий китоблари, буюмлари ва уларга бириктирилган хужжатларни хам архив хужжатлари 

каторига киритиб, уларни музейларга топширишга шошмаслик кераклигини катъий ёқлаб 
чиккан.  

3.Тадқиқот натижалари: 
Муаллиф томонидан "архив материаллари" тушунчасига анча кенг таъриф берилиб, у 

архив материаллари деганда қўлёзма, машинкада терилган, босма хужжатлар ва уларга 
бириктирилган моддий буюмларни киритган. Маъмурият ходими томонидан саклаб колинган 
ҳужжатларнинг ҳаммаси ҳам архив материали бўлавермаслигига Дженкинсон эътибор 
каратган, бу борада у нашр килинган хисоботлар, эсдаликлар эса архив материали 
хисобланмайди, деб айтган. Олим архив материалига берган бундай хар томонлама 
кенгқамровли таърифдан сўнг, табиийки, "архив фонди" атамасига ҳам ўзгача тушунтириш 
бериб ўтган. Хусусан, "архив фонди" бу маълум бир ташкилот маъмурияти фаолияти 
натижасида юзага келган ва тўпланиб колган архив материалларидир. Дженкинсоннинг 
хизматларидан бири яна шундаки, у архив фондига анча холис таъриф келтирган ва унинг 
ички таснифи (класификациясини ишлаб чиккан: фонд, фонд бўлими, фонд бўлими 
бўлинмаси. Х. Дженкинсоннинг ушбу тадкикоти Англияда архившунослик соҳасида 
бажарилган жиддий илмий ишлардан дастлабкиси сифатида тан олинган ва архив назарияси 
хамда амалиётининг келгуси ривожига катта ижобий таъсир кўрсатган.  

Францяида Юкори Луара департамент архиви сакловчиси Пьер Франсуа Фрунье 1924 
йилда "Архивларни тартибга келтириш ва тавсифлаш ҳамда ёзма тарихий ҳужжатларни нашр 
килиш" китобини чоп этди [3]. Мазкур асар асосан ёш тарихчилар учун мўлжаллангани боис, 
муаллифда унда назарий масалаларга камрок тўхталиб ўтган ва архив материалларидан 
фойдаланишда ишни осонлаштирадиган услуб ҳамда усулларни баён килишга эътибор 
каратган.  

Фурные китоби уч бобдан ташкил топган бўлиб, биринчи ва иккинчи боблари архив 
ҳужжатларини таснифлаш ва шарҳлаш, учинчи бобда эса нашр этиш услубларига 
бағишланган. Таснифлашнинг асосий принципи сифатида муаллиф "фондга бўлган ҳурмат"ни 
илгари суради. Фонддан хеч нарсани чикариб ташлаш, фондга хеч нимани қўшиб қўйиш 
мумкин эмас, деб таъкидлайди у. Яъни фондлар келиб чикишига кўра ташкиллаштириши 
керак- мавзули принцип. Фурнье ўз изланишларида Францияда шаклланган фондларнинг ички 
таснифи, хужжатарни шарҳлаш, илмий-маълумотнома аппарати тузиш жараёнларини 
умулаштирган.  

Италиянинг Рим шаҳрида 1928 йилда "Архивистика" китобининг иккинчи тўлдирилган 
нашри чоп килинди, ушбу китоб итальян олими ва архивчиси Эудженио Казановага каламига 
мансуб[4]. Асарни ёзишда олимнинг 30 йилги архив соҳасидаги фаолияти давомида тўплаган 
билим, кўникма ва тажрибаси асос бўлган. Шунингдек, Казанова ўз тадкикотила таникли 
итальян архившуносларнинг асарларидан ҳам кенг фойдаланган, жумладан: Ж. Ришу,  
Ланглуа, С. Мюллера, Й. Фейта, Р. Фруина, Е.Себастьяни, П. Тади, г. Хольтцингера, П. 
Пеккьяи, Г. Бреслау, Ф.Кювелье ва бошкалар[5].Китобнинг асосий қисмида “архивлар ҳақдаги 
фан", яъни "архивистика"га бағишланган. Казанова ўз китобини мазмунан тўрт қисмга 
ажратади архивларнинг умумий бошкаруви ёки архив иктисодиёт (биносининг қурилиши, 
ички жихозланиши, ҳужжатларнинг сақланиши ва ҳоказо); соф архивистика (хужжатнинг 
сакловхонада жойлашиши, каталоглаштириш, архивлаш, саралаш, тартибга келтириш, 
таснифлаш ва хоказо), архивлар ва архивистика тарихи: архивларнинг юридик жихатдан 
табиати; архивлардан фойдаланиш [6]. Казанова Италия архившунослиги ва, шу тарика, 
умуман Ғарбий Европа архив сохаси илмига, айникса архив назарияси ва амалиёти ва архив 
тарихшунослик йўналишларига, ўзининг муносиб ҳиссасини кўшган, унинг асарларидан кенг 
фойдаланилган. Олимнинг "Архивистика" китоби 1966 йилда яна кайта нашp килинган.  

Яна бир италиялик архившунос олим Милан тиббиёт институти архиви директори Пио 
Пеккьаи томонидан 1928 йили "Давлат муассасалари ва нотариал архивлари архивчилари учун 
амалий йўрикнома"[7] номли китоб нашр килинган. Ушбу асар кўпрок амалий тавсиялардан 
таркиб топган ва назарий масалаларни чукур таҳлилига бағишланмаган, бирок унда архив 
сохасида қўлланиладиган хукукий-меъёрий ҳужжатлар, архив тарихи, ҳужжатшунослигига 

алоҳида эътибор каратилган. Китобда Пеккьаи аввал тарихшунослик таҳлилини келтирган, 
сўнгра архивлар тарихини кадимдан бошлаб то ХХ асргача бўлган давр учун баён қилган, 
бунда ҳамюртлари тадкикотларидан кенг фойдаланган.  

Доктрина кисмида мутахассис сифатида у архив иши назарияси ва амалиётининг энг 
муҳим масалаларини тадкик килган ("архивистика", "архив", "архивчи" ва бошка атамаларга 
ўз шархини келтириб асослаган). Унинг асосий янгиликларидан бири, бу архив илмий 
ходимининг касбий маълумотлилик даражасини аниқлашга урунганликдадир. Муаллифнинг  
кайд этишига кўра бундай ходим юқори маданият ва касбий фазилатларга эга бўлиши, лотин 
тилини билиши, умужахон, миллат ва махаллий тарихий билимларга эга бўлиши   шунингдек, 
хронология, палеография, дипломатика, филология, сфрагистика, нумизматика метрология 
генеалогия,  топонимика, эвристика черков  муассасалари тарихи,  чет тиллари (асосан 
француз  ва испан тиллари) буйича хам эгаллаган бўлиши лозим. Муаллиф "архив" атамасига 
жуда катта тариф берган ва бу архившунослар орасида бахс мавзуси хам бўлган, аммо архив 
материалларини тавсифлаш хамда уларга маълумотнома аппарати тузиш масалаларини анча 
аник, кисқа ва қулай тарзда талкин килган. Тадкикотнинг нотариал архивлари хакидаги 
кисмига асарнинг кийматини янада оширади. Бунда муаллиф нотариал идоралари архивлар 
материалларини Италия иктимоий-иктисодий тарихига доир муҳим анбалар сифатида 
таърифлаган. Асарнинг архив ва иш юритиш конунчилиги мавзусига баҳишланган кисми ҳам 
талайгина фойдали ва кизикарли маълумотларни ўзида мужассам этган. Булиб, буда давлат ва 
шахсий архивлар хусусидаги меъёрий ҳужжатлар талқини келтирилган. Пеккьаининг 
"Амалий йўриқномаси”  итальян архивчилари тажрибасига ўзига хос умумлаштирилган 
тадкикот сифатида хам ижобий бахоланади.  

Римда 1934 йилда Италия давлат архиви архивчиси, Халкаро интеллектуал хамкорлик 
институти котиби Серафино Пистолезе "Европа архивлари: ХI асрдан то бугунги кунга кадар" 
номли китобини чоп килиб, ушбу асар Халкаро архивчилар конгрессининг навбатдаги 
йиғилишига ҳам бағишланган эди[8]. Архивлар тарихини даврлаштиришга нисбатан ўз 
фикрини берган ва буни сиёсий ҳамда иқтисодий вокеалар билан боғлаган. Айни вактда 
муаллиф архивларнинг турлари, хусусан, Давлат ва хусусий архивларнинг ўзига хос 
жиҳатларини тадкик килган. Олимнинг хизматларидан бири яна шунда бўлдики, у янги 
турдаги архивларининг келиб чикиши сабабларини аниклаб беришга уринган, ушбу 
архивларнинг янгича иш услуби, иш ташкил қилиши, материалларидаги фарклари ва 
ахамиятини талкин килиб берган. Мазкур китоб бугунги кунда хам ўз аҳамиятини йўқотмаган, 
унда архив иши тарихи, назарий масалалари, архивлар турлари билан бир каторда архив 
атамашунослигига катта эътибор каратилган. Пистолезе ғарбий европалик архивчи 
олимлардан биринчилар каторида дунёда ХХ асрнинг биринчи чорагида юзага келган 
ишчилар мамлакати хисобланмиш Совет иттифоқининг архивлари, архив иши, хукукий-
меъёрий хужжатлари талқинини келтирган ва бунда ҳолис ёндашув нуктаи назарини тутган.  

Ғарбий Европа архившунос олимлари ҳамда мутахассислари томонидан замонавий 
ғарбий архившуносликнинг асосий принциплари шакллантирилган, унинг назарий асоси 
сифатида позитивлик йўналиши танлаб олинган. Хужжатлар саклашдаги худудий 
фаркланишлар умумий назарий асос мохиятини ўзгартирмаган бўлиб, бу асос ҳужжатларни 
таснифлашда уларнинг келиб чиқиши бўйича аралаш лозимлиги кабул килинган.  

4.Хулосалар: 
Хулоса қилиб  айтганда,. Ушбу манбаларда акс этган архивларнинг турлари, хусусан, 

Давлат ва хусусий архивларнинг ўзига хос жиҳатларини тадкик килган тарихий воқеа 
ходисалар ҳақида  материаллар ўша даврни тасаввур қилиш имконини беради. Ушбу маданий 
меросимизни асраб авайлаш ва келажак авлодга етказиш архивчи ва тарихчилар учун муҳим 
вазифалардан бири ҳисобланади.  

